
Rakel Hinriksdóttir
fjölmiðlakona og landvörður

og sköpunarkrafturinn leynir sér ekki. Núna
nýverið var tekin ákvörðun um að gera einnig
prentútgáfu af fréttabréfinu, og mér finnst það
svolítið gaman fyrir mig á persónulegu nótunum,
vegna þess að þegar ég var að alast upp í Tröð,
rak afi minn Runólfur Elentínusson þar litla
prentsmiðju. 

Ég veit svo sem ekki hvort að hún var prentuð
þar, en ég á til dæmis plötu sem hann hannaði
og útbjó fyrir prent, en það er platan ‘Vinafundir’
með Karlakórnum Hreimi frá 1986. Á framhlið
plötuumslagsins er nafn plötunnar ritað með
fagurri skrautskriftarrithönd Runólfs afa, og
mynd af glæsilegum kórmönnum, þar sem hinn
afi minn, Jón Aðalsteinn ‘Nóni frá Hömrum’ er
stoltur með söngfélögum sínum og vinum. 

Ömmurnar mínar voru dásamlegir máttarstólpar í
samfélaginu líka, en Inga amma (Jónasdóttir frá
Helluvaði) sá um að krakkarnir í Litlulaugaskóla
fengju hollan og góðan mat, og Gréta
Guðmundsdóttir amma mín í Tröð kenndi yngstu
krökkunum í Krílabæ. 

Ræturnar eru sterkar, og það er einmitt einn af
styrkleikum Þingeyjarsveitar. Í svona litlu og
nánu samfélagi gefa allir af sér, væntumþykjan
er mikil og tengingarnar eru aldrei langt undan. 

. . .aldrei verð ég neitt
annað en Þingeyingur
þegar ég er spurð

“

GESTAPENNINN

Ég ólst upp á Laugum, nánar tiltekið í Tröð, og
bjó þar til tólf ára aldurs. Síðan hef ég búið
töluvert lengur á Akureyri og eitthvað villst
erlendis, en aldrei verð ég neitt annað en Þing-
eyingur þegar ég er spurð. 

Ég hef verið svo lánsöm undanfarið ár, að fá að
leysa af sem framkvæmdastjóri Mývatnsstofu í
barneignarleyfi Úllu Árdal, og hluti þess starfs er
að sinna kynningarmálum Þingeyjarsveitar.  
Meðal annars að sjá um útgáfu þessa fréttabréfs.
Einnig hef ég starfað síðustu tvö sumur sem
sumarlandvörður í Mývatnssveit og þessi tæki-
færi til þess að eyða tíma í heimabyggð og fá að
gefa af mér hafa verið mjög dýrmæt. 

Eitt af þeim svæðum sem við sjáum um í land-
vörslunni, er Goðafoss. Fossinn og fljótið eiga
alltaf vísan stað í hjarta mér, en ég á kærar
minningar þaðan frá barnæsku. Þannig var mál
með vexti, að ég ólst upp hjá ömmu minni og afa
í Tröð, og þau áttu aldraðar mæður í Reykjavík.
Þess vegna þurftum við reglulega að keyra
suður, og því kveið ég óskaplega, enda tók það
átta klukkustundir á þeim árum og ég var
heiftarlega bílveikur krakki. Ég kveið oft vikum
saman fyrir yfirvofandi borgarferð. 

Það var alltaf svo mikill léttir að keyra um
Ljósavatnsskarðið og sjá fljótið og fossinn blasa
við á heimleiðinni. Þarna var ég loksins að koma
heim, og enn í dag býður Skjálfandafljótið mig
velkomna heim, og hjartað fyllist ró og friði.

Það hefur verið gaman að sjá um fréttaskrif og
fréttabréf sveitarfélagsins, en hér er lifandi og
skemmtilegt mannlíf, uppgangur í hverju horni

Mikið  lán  að  fá  

að  gefa  af  sér  

í  heimabyggð  



Fjórar stúlkur við Sumarbúðirnar við Vestmannsvatn. 
 Bíllinn er Saab Þ-872. Ljósmyndari Örn Friðriksson.

"Litið um öxl" er fastur liður í fréttabréfinu, þar sem við fáum annars
vegar gamla ljósmynd frá Ljósmyndasafni Þingeyinga og hins vegar
mynd og upplýsingar um muni í Byggðasafni S-Þingeyinga. Við
ljósmyndina vantar oft skráningu á ýmist fólki, staðsetningu, ártal eða
tilefni. Glöggir lesendur sem þekkja til eru beðnir um að senda póst á
skjalasafn@husmus.is með upplýsingum.

Þríhjól frá Múla í Aðaldal 1944 - 1948

Þríhjól, hvítmálað með svörtu leðurklæddu sæti.
Rautt innan í dekkjum. Var í eigu Jóns Helga
Gestssonar. Hjólið fékk Jón í afmælisgjöf árið 1946.
Hjólið var kallað Skodinn.

Gefandi: Jón Helgi Gestsson

GAMLI HLUTURINN

LITIÐ UM ÖXL

1405-15
gamla myndin gamla myndin LITIÐ UM ÖXL

SENDA ÁBENDINGU

Dagana 23.-25.sept. fór Landsþing Sambands
sveitarfélaga fram á Akureyri. Kjörnir fulltrúar
Þingeyjarsveitar á þinginu voru Knútur Emil
oddviti og Anna Bragadóttir sveitarstjórnarfulltrúi.
Einnig sótti Katrín sveitarstjóri þingið. 
Á þinginu var stefna Sambandsins mótuð til
næstu fjögurra ára. Hægt er að sjá
stefnumótunina og ályktanir þingsins hér:

mynd: Samband íslenskra sveitarfélaga

Fulltrúar Þingejarsveitar, Anna Bragadóttir, Katrín Sigurjónsdóttir og Knútur Emil 

HMS hefur undanfarin ár gert athugasemdir við
húsnæði slökkviliðsins í Mývatnssveit sem
uppfyllir ekki skilyrði um aðbúnað
slökkviliðsmanna. Valkostagreining á nýrri
aðstöðu er í gangi og verður vonandi hægt að
gera ráð fyrir uppbyggingu á framkvæmdaáætlun
næstu ára. 

Á meðan hefur verið gerður leigusamningur um
húsnæði fyrir Amarok bílinn yfir vetrartímann. Ný
brunavarnaáætlun verður lögð til umræðu í
sveitarstjórn á næsta fundi. Eldvarnaeftirlit er í
gangi jafnt og þétt yfir árið samkvæmt áætlun og
verður gert átak í að framfylgja þeirri áætlun á
næstu vikum.

Landsþing  Sambands  sveitarfélaga

Frétt i r  frá  slökkv i l iðinu

EFST Á BAUGI Í  SVEITARFÉLAGINU

HEIMASÍÐA SÍS

https://www.samband.is/

EFST Á BAUGI Í  SVEITARFÉLAGINU - FRAMHALD

Hjördís Albertsdóttir sviðsstjóri fræðslu- og
velferðarsviðs og Katrín sveitarstjóri sóttu
farsældardaginn í Hofi á Akureyri 4. september sl.
Þennan dag kom saman fjölbreyttur hópur fagfólks,
fulltrúa stofnana og sveitarfélaga til að ræða farsæld
barna, samþættingu þjónustu og hvernig styrkja
megi samstarf þeirra fjölmörgu aðila sem koma að
málefnum barna og fjölskyldna á starfssvæði SSNE. 

Markmiðið er að brjóta niður múra milli kerfa og horfa
heildrænt á málefni barna þar sem barnið á ekki að
þurfa að passa inn í skipulag kerfanna heldur þurfa
kerfin að vinna saman út frá þörfum barnsins,

Miðvikudaginn 23. september kom stjórn og
starfsfólk Lánasjóðs sveitarfélaga í heimsókn í
Þingey stjórnsýsluhús. Hópurinn nýtti ferðina á
Landsþing sveitarfélaga og kynnti sér stöðu og
starfsemi nokkurra sveitarfélaganna á
Norðurlandi. Katrín sveitarstjóri og Knútur oddviti
tóku á móti hópnum. 

Þingeyjarsveit hefur ekki tekið ný langtímalán frá
sameiningu sveitarfélaganna en ef
framkvæmdaáætlanir ganga eftir mun koma til
lántöku á næstu árum.

Mynd frá farsældardeginum: Örlygur Hnefill / husavik.com

Þingeyjarsveit, Norðurþing og Tjörneshreppur
ætla að vera með samtalsvettvang á
kjörtímabilinu þar sem rædd eru sameiginleg
hagsmunamál svæðisins. Föstudaginn 18.
september hittist forsvarsfólk sveitar-
félaganna, fór yfir málin og mótaði samstarfið
næstu ár. Stefnt er á að hittast á formlegum
fundum að lágmarki þrisvar á ári og þá einu
sinni í hverju sveitarfélagi. 

Farsældardagur inn  í  Hofi

St jórn  og  starfsfólk  Lánasjóðs
sveitarfélaga  í  heimsókn

Samráðsvettvangur  sveitarfélaganna  
í  Suður-Þingey jarsýslu



Rannís, Heimskautastofnun Kína og Kínverska sendiráðið á Íslandi
bauð sveitarstjórn og hagaðilum til stuttrar kynningar að Kárhóli í
Reykjadal þriðjudaginn 29. september sl. Tilefnið er að nú er
framkvæmdum við sjálft rannsóknahúsið nær lokið og framundan á
næstunni er málstofa þar sem 30 vísindamenn taka þátt undir
yfirskriftinni „Space Physics and Multi-Sphere Coupling“. 

Þetta er önnur alþjóðlega málstofan sem haldin er á Kárhóli á þessu
ári og nokkur fjöldi vísindamanna hefur verið þar tímabundið við
vísindastörf. Því má segja að rannsóknastarf í húsinu sé loks að
færast í það horf sem gert var ráð fyrir í upphafi. Sveitarstjórn fékk
tækifæri til að skoða húsið og ræða hugmyndir um gestastofu á
neðri hæð hússins og með hvaða hætti starfsemi í húsinu gæti nýst
nærsamfélaginu sem best.

EFST Á BAUGI Í  SVEITARFÉLAGINU - FRAMHALD

Verið er að setja upp ný leiktæki á skólalóðum
Stórutjarna, Þingeyjarskóla og Reykjahlíðarskóla.
Leiktækin eru komin upp í Reykjahlíð og
Þingeyjarskóla og verið er að setja upp á
Stórutjörnum.
Svartvatnstankurinn á Hólasandi hefur verið tæmdur
og búið er að keyra úr honum síðasta mánuð.

Nýjar lagnir fyrir bæði heitt og kalt voru
lagðar frá Hlíðarvegi og 500 metra til
suðurs að slóða við Hlíðarrétt.
Vinna við múrviðgerðir og málun á
Stórutjarnarskóla hefur verið í gangi, og
er áætlað að þeim ljúki innan skamms.

Virkjum íbúana er verkefni í gangi hjá SSNE sem snýr að því að auka
samverustundir fólks, hvar sem við getum komið því fyrir í
"samfélagshúsum" í sveitarfélaginu. 

Ert þú með hugmynd að einhverri samveru, verkefni eða viðburðum en þarft
kannski að leigja aðstöðu, kaupa kaffiveitingar eða eitthvað annað sem þarf að
skaffa? Frestur til að skila inn verkefna-hugmyndum til SSNE er 29. október.

Hafðu samband við Gunnhildi Hinriksdóttur, verkefnastjóra á
gunnhildur@thingeyjarsveit.is.

Heimsókn  að  Kárhóli  í  Reykjadal

Framkvæmdamolar

Langar  þig  að  standa  fyr ir  samveru,
v iðburðum  eða  öðru sem  efl ir
menningarl íf  sveitarfélagsins?

mailto:gunnhildur@thingeyjarsveit.is


Sólrún Harpa Sveinbjörnsdóttir
Ritstjóri Byggðir og bú 2025

VIÐTAL VIÐ RITSTJÓRA BÓKARINNAR

Það er yfirgripsmikið að taka saman upp-
lýsingar í bókina, en vinna við hana hófst árið
2021. Bókin er 1200 blaðsíður, og þar má
finna lýsingar á bújörðum og búskap,
byggingar á jörðunum, staðar- og örnefnum
og ábúendatal með fæðingardögum. Auk
þess er kafli um sögu Búnaðarsambands
Suður-Þingeyinga frá 2005, þegar síðasta
bók kom út.

„Við vildum ekki bara endurtaka upplýsingar
úr síðustu bókum, og vildum koma með
eitthvað nýtt,“ segir Sólrún, en bókin skartar
ýmsum fjölbreyttum fróðleik. 

„Skrifendur og ábúendur reiddu fram sagna-
þætti, ljóð, þjóðsögur og ýmislegt fleira
skemmtilegt tengt jörðum og ábúendum fyrr
og síðar í bókinni. Ég held ég geti fullyrt að
jafnvel hin allra fróðustu um byggðina í
sveitarfélaginu munu læra eitthvað nýtt!“

„Það er svo mikill mannauður hérna, fólk veit
svo margt, að það er mikilvægt að skrá niður
það sem fólk veit um sínar heimaslóðir,“
bætir Sólrún við að lokum.

Bókin Byggðir og bú Suður-Þingeyinga, stundum nefnd ‘Búkolla’ kom fyrst út árið
1963, og nú í haust er gefin út fjórða útgáfa af þessu sögulega riti, sem Þingeyingar
hafa löngum haft innan seilingar í eldhúskrókum héraðsins. „Ég man vel eftir
þessari bók þegar ég var lítil,“ segir ritstjórinn Sólrún Harpa Sveinbjörnsdóttir. „Ef
það vantaði svar við einhverjum vangaveltum um fólk eða bæi, þá var bókinni
snarast skellt á borðið.“

Byggðir  og  bú 2025 

í  tveimur  bindum  er  komin  út

   VIÐTAL

HEIMASÍÐA BÓKARINNAR
OG PANTANIR

https://www.byggdirogbu.is/

myndir :  Ester Hi lmarsdótt ir

Allt fram streymir. . .
Draumaveður í
sveitinni

Bráðefnilegar sveitakonur
láta ekki f lugur né sólargeisla
trufla sig við réttarstörfin

RÉTTIR!
Við óskuðum eftir myndum
frá réttarstarfi  mánaðarins.
Ester Hilmarsdóttir senti
þessar skemmtilegu myndir
frá smölun í  Aðaldal.

myndir :  Ósk Helgadótt ir

Jóna Júlía Árdal.  Sigurður stóri  bróðir 
fylgist sposkur með l itlu systur

Elín Eydal á Þverá 
ásamt aðstoðarmanni

Bræðurnir Ólafur og Ármann 
Olgeirssynir frá VatnsleysuFeðgarnir Friðrik Steingrímsson 

og Steinar Karl Friðriksson

Fé og fólk í  Lokastaðarétt

MEIRI RÉTTIR!

Ósk Helgadóttir deildi einnig
með okkur skemmtilegum 
myndum úr Fnjóskadalnum!



Angela Snæfellsjökuls Rawlings, Auður Aðalsteinsdóttir, Sigurlína Tryggvadóttir, Ana
Gomez-Lariz og Robinson Murphy starfsfólk Rannsóknarseturs HÍ í Þingey á Laugum

Auk forstöðumannsins Auðar Aðalsteinsdóttur
og verkefnisstjóra Huldu, Sigurlínu Tryggva-
dóttur, hafa tveir gestafræðimenn tímabundna
aðstöðu í Þingey: Ana Gomez-Lariz, doktors-
nemi í Norður-Amerískum fræðum frá Þýska-
landi, rannsakar innflytjendabókmenntir og
bókmenntamarkaðinn og Robinson Murphy,
dósent í umhverfisfræðum frá New York fylki,
sem er hér í rannsóknarleyfi , vinnur að bók
the “Arctic unconscious” og rannsakar við-
brögð við loftslagsbreytingum í ljósi sálfræði
og heimspeki. 

Þar að auki eru tveir nýdoktorar tímabundið
við störf við setrið og koma reglulega í vinnu-
ferðir í Þingeyjarsveit: Angela Snæfellsjökuls
Rawlings rannsakar hlutverk fjölskyldna í
umhverfismálum eins og það birtist í bók-
menntum og kvikmyndum og Simon Halink
rannsakar ritaðar heimildir um viðhorf Íslend-
inga til skelfisks og nýtingu hans.

Það styttist í útgáfu næsta Huldurits sem fjallar
um hlutverk birkis í bókmenntum, listum og
lífinu. Lokaundirbúningur er í fullum gangi fyrir
opnun listsýningar í Hvalasafninu á Húsavík og
tveggja daga alþjóðlegrar ráðstefnu þar sem
viðfangsefnið eru þverfaglegar menningar-
rannsóknir sem snúa að mikilvægi hafsins fyrir
sögu, menningu og lífsviðurværi mannsins.

Á DÖFINNI

Það er mikið um að vera í Rannsóknarsetri HÍ í Þingeyjarsveit þessa
dagana, margir viðburðir framundan, bæði á vegum setursins sem og
samstarfs viðburðir. Einnig er óvenju fjölmennt á skrifstofunni, sem 
flutti í vor yfir í Þingey, stjórnsýsluhúsið á Laugum.

Opnun listsýningarinnar Undir / Under
Blue Collaboration alþjóðleg ráðstefna
Fjölskyldusmiðja í Breiðumýri
Vísindakakó fyrir ungu kynslóðina
Brúarkynningar

Margt  í  gangi  hjá  Rannsóknarsetr i
HÍ  í  Þingey jarsveit

   FRÉTTIR

RANNSÓKNARSETRIÐ
Á FACEBOOK

HULDA HUGVÍSINDA-
SETUR Á FACEBOOK

https://www.facebook.com/profile.php?id=61573017303386
https://www.facebook.com/hulda.setur
https://www.hvalasafn.is/blue-collaboration/
https://www.hvalasafn.is/blue-collaboration/
https://www.hvalasafn.is/blue-collaboration/

MENNING, MANNLÍF, HREYFING

Janusarverkefnið er farið af stað á Laugum og í
Mývatnssveit, en 38 þáttakendur eru mættir til leiks
og byrjaðir að taka heilsuna föstum tökum. 

Það er enn hægt að hoppa á vagninn, en næstu
mælingar verða í október og áhugasamir geta
nálgast meiri upplýsingar eða skráð sig hér:

Opið er fyrir styrkumsóknir fyrir verkefni sem
tengjast íþróttum, hreyfingu, æskulýðsstarfi eða
lista- og menningarstarfi.

FRESTUR: 8. OKTÓBER
Frekari upplýsingar veitir Gunnhildur
Hinriksdóttir, gunnhildur@thingeyjarsveit.is.

Frábær  þáttaka  í  Janusarverkefninu

Óskum  eft i r  styrkumsóknum  t i l
íþrótta- og  æsku lýðsstarfs  eða  l ista- 
og  menningarstarfs

JANUS Á LAUGUM

SÓTT UM Á ÞJÓNUSTUGÁTT

JANUS Í REYKJAHLÍÐ

https://www.janusheilsuefling.is/heilsuefling/thingeyjarsveit-laugar
https://thingeyjarsveit.thjonustugatt.is/login.aspx?ReturnUrl=%2f
https://www.janusheilsuefling.is/heilsuefling/thingeyjarsveit-reykjahlid
mailto:gunnhildur@thingeyjarsveit.is

SÓKNARÁÆTLUN

FRÉTT Á VEF SSNE

Uppbyggingarsjóður er samkeppnissjóður sem hefur það hlutverk að styrkja við
verkefni sem falla að Sóknaráætlun Norðurlands eystra í 
þremur flokkum:

ATVINNULÍF
BLÓMLEGAR BYGGÐIR
STOFN- OG REKSTRARSTYRKIR Á SVIÐI MENNINGAR

Samtök sveitarfélaga og atvinnuþróunar á Norðurlandi eystra (SSNE) annast
umsýslu sjóðsins í landshlutanum og er auglýst einu sinni á ári eftir umsóknum
um styrki.

UMSÓKNARFRESTUR ER TIL 21. OKTÓBER KL. 14.00

Opið  fyr ir  umsóknir  í
Uppbyggingasjóð  t i l  21 .  okt

VISSIR ÞÚ...

Ráðgjafar SSNE eru
tilbúnir til þess að

veita aðstoð og
ráðgjöf varðandi

styrkjaumsóknir og
næstu skref þegar
þú færð hugmynd
sem þig langar að

sjá verða að
veruleika!

https://www.ssne.is/static/files/Soknaraaetlun/Uppbyggingarsjodur/soknaraaetlun-uppbyggingarsjodur.pdf
https://www.ssne.is/is/malaflokkar/soknaraaetlun/uppbyggingarsjodur
https://www.ssne.is/static/files/Soknaraaetlun/soknaraaetlun_kynning2024-2029-lokautgafa-1.0.pdf


Fjárhúsveggurinn í Brenniási
Gullvegurinn var fyrrum alfaraleið á 
milli Mývatnssveitar og Bárðardals

Baldvin Jónatansson bjó um tíma í
Víðaseli og gekk þá oft Gullveginn. 

Mynd: Ísmús

Trausti gekk frá Laugaseli á Mývatnsheiði að Brenniási
og má þar segja að Fljótsheiðin sé tekin við. Á leiðinni
kom hann við í Stafnsholti. Allt eru þetta eyðibýli, þrjú af
fjölmörgum heiðarbýlum sem byggðust upp á 19. öld og
fram á blábyrjun þeirrar tuttugustu. 

Baldvin bjó í Víðaseli frá 1897-1915. Hann var skáld-
mæltur, en einnig safnaði hann þjóðsögum. Trausti hefur
unnið að því undanfarið ár, ásamt Rósu Þorsteinsdóttur,
að safna saman þessum sögnum og stefnan er að gefa út
bók 2027, en fróðlegt verður að fylgjast með útgáfunni. 

Í safni Baldvins er mikið af merkilegum sögnum, þekktum
sem óþekktum, segir Trausti. Sérstaklega draumsögnum,
útilegumannasögnum og frásögnum sem tengjast
fjölmörgum einstaklingum sem voru á lífi á síðari hluta 19.
aldar og jafnvel fyrr. 

FRÉTTABRÉF ÞINGEYJARSVEITAR SEPTEMBER 2026

Trausti Dagsson, Þingeyingur og starfsmaður
Árnastofnunar, hefur undanfarið kafað ofan í líf og
störf Baldvins ‘skálda’ Jónatanssonar og gekk
Gullveginn eða Arndísarstaðaveg á dögunum, þar
sem spor Baldvins hafa oft legið.

Baldvin hefur verið skrautlegur karakter,
en t.a.m. má sjá á þessum vísum að
tilfinningar hans í garð Kinnarinnar 

hafa sveiflast töluvert:

Batnar leið þótt braut sé hál.
Bragarrusl er þegið.

Nú er komið skáld í skál.
Skánar Kinnar greyið.

Fús er ég að fara úr Kinn
fúlum syndarassi

Er þar sjálfur andskotinn
orðinn nótabassi.

Á  slóðum  Baldv ins

Jónatanssonar

   Á SÖGUSLÓÐUM

SKOÐA GREIN UM
GULLVEGINN OG KORT

SAGNIR BALDVINS
ÚR GRÍMU - ÍSMÚS

https://timarit.is/page/7975912#page/n3/mode/2up
https://ismus.is/einstaklingar/1001235/tjodfraedi


STÖRF Í BOÐI
ATVINNA

LAUS STÖRF VIÐ FÉLAGSSTARF ELDRI BORGARA 
Í ÞINGEYJARSVEIT

SKOÐA ÖLL STÖRF

 TVÖ 20 – 25% STÖRF

Um er að ræða skipulag, undirbúning og umsjón á samverustundum
eldri borgara í Þingeyjarsveit.

Samverustundir eldri borgara í Þingeyjarsveit eru tvisvar í viku, 
annars vegar í Mývatnssveit og hins vegar til skiptis í Þingeyjarskóla 
og Stórutjarnaskóla.

Upplýsingar:  gunnhildur@thingeyjarsveit.is FREKARI UPPLÝSINGAR UM STARFIÐ

Leikskólinn Barnaborg í Aðaldag auglýsir eftir áhugasömum
starfsmanni í afleysingar með góðum möguleikum á föstu
stöðuhlutfalli. Æskilegt að viðkomandi geti hafið störf sem fyrst

BARNABORG AUGLÝSIR EFTIR STARFSMANNI Í AFLEYSINGAR

FRESTUR: 9. OKT

Upplýsingar:  nanna@thingeyjarskoli.is FREKARI UPPLÝSINGAR UM STARFIÐ

https://www.thingeyjarsveit.is/is/frettir-tilkynningar/laus-storf-vid-felagsstarf-eldri-borgara-i-thingeyjarsveit
https://www.thingeyjarsveit.is/is/lausstorf
mailto:gunnhildur@thingeyjarsveit.is
https://www.thingeyjarsveit.is/is/frettir-tilkynningar/barnaborg-auglysir-eftir-starfsmanni-i-afleysingar


6. október- Þingeyjarskóli
13. október - Stórutjarnaskóli 
20. október - Þingeyjarskóla
27. október - Stórutjarnaskóli 

MATARPÖNTUN:
Hádegismatur:
kl. 12:35 í Stórutjarnaskóla (464 3222)           
kl. 13:00 í Þingeyjarskóla (464 3583)  

Þeir sem ætla að fá hádegismat þurfa að panta fyrir 
hádegi á mánudeginum fyrir samverustund. 

Hádegismatur kostar 875 kr. á mann  
og verður innheimtur með kröfu í banka á 2-3 mánaða fresti. 

Leikfimi eldri borgara í
íþróttamiðstöðnni í

Reykjahlíð er á þriðjudögum
og fimmtudögum 

kl. 12:30 - 13:30

Opin hús eru á þriðjudögum til skiptis 
í Stórutjarnaskóla og Þingeyjarskóla

Félagsstarf 60 ára og eldri
í Þingeyjarsveit

Mývatnssveit
Samvera alla fimmtudaga
á Hlíðavegi 6 í Reykjahlíð
frá 13:30 - 16:30



Korktaflan Korktaflan 

Fylgdu
Þingeyjarsveit
á  Facebook:

SKOÐA
VIÐBURÐ

- MAÐUR ER MANNS GAMAN -

Hvað er betra 
en kaffihlaðborð
og góðar sögur?

BLEIK GUÐSÞJÓNUSTA
LUNDARBREKKUKIRKJU 

4. OKTÓBER kl. 14:00

BLEIKUROKTÓBER

FERÐASÖGUKVÖLD SVEITUNGA

Viðburðarröð í Skjólbrekku

Ferðasögukvöld sveitunga, þar sem sveitungar

segja sögur af ferðalögum sínum, fer fram í

Skjólbrekku fimmtudaginn 15. október

næstkomandi kl. 20:00!

Kvenfélag Mývatnssveitar býður viðstöddum 

upp glæsilegt á kaffihlaðborð.

Í fyrra var þetta best sótti viðburður verkefnisins Maður er manns gaman sem

samanstendur af menningarlegum viðburðum í samstarfi við Mývetning í

Skjólbrekku. Verkefnið er styrkt af Þingeyjarsveit og Landsvirkjun.

https://www.facebook.com/thingeyjarsveit
https://fb.me/e/51i0sBZgM


Fréttabréf Þingeyjarsveitar 2. árg. 6. tbl. 
Ritstj. og ábyrgðamaður: Ragnheiður Jóna Ingimarsdóttir sveitarstjóri
Umsjón: Mývatnsstofa - Rakel Hinriksdóttir

Þingey, Þingeyjarsveit
Sími: 512 1800
Netfang: thingeyjarsveit@thingeyjarsveit.is

FYLGDU
ÞINGEYJARSVEIT Á
INSTAGRAM OG
FACEBOOK

Skráðu þig á póstlista
sveitarfélagsins HÉR og fáðu allar

fréttir sendar beint til þín!

Fréttabréf Þingeyjarsveitar 3. árg. 8. tbl. 
Ritstj. og ábyrgðamaður: Katrín Sigurjónsdóttir
Umsjón: Mývatnsstofa - Rakel Hinriksdóttir

Þingey, Þingeyjarsveit
Sími: 512 1800
Netfang: thingeyjarsveit@thingeyjarsveit.is

Smelltu HÉR til að lesa síðustu
fundargerðir.

Allar fundargerðir nefnda má finna
á thingeyjarsveit.is

Við minnum á að Hlaupastelpan birtist
rafrænt á heimasíðu Þingeyjarsveitar

og kemur að jafnaði út vikulega.

1. Sveitarstjórn
5. Atvinnu- og nýsköpunarnefnd
12. Fræðslu- og velferðarnefnd
13. Íþrótta- og tómstundanefnd
14. Skipulagsnefnd
15. Umhverfisnefnd
22.  Sveitarstjórn

OKTÓBER

FUNDADAGATAL 
ÞINGEYJARSVEITAR

Eftirtaldir starfsmenn verða með viðveru 
í Mývatnssveit sem hér segir í október:

Katrín Sigurjónsdóttir sveitarstjóri
hefur viðveru eftir samkomulagi.

Margrét Hólm Valsdóttir, sviðsstjóri fjármála- 
og stjórnsýslusviðs
hefur viðveru eftir samkomulagi.

Rögnvaldur Harðarson sviðsstjóri umhverfis- og
framkvæmdasviðs og byggingafulltrúi og Brynja Dögg
Ingólfsdóttir skipulagsfulltrúi
Hafa viðveru 13 . okt að Hlíðarvegi 6. Bókið tíma.

Hjördís Albertsdóttir sviðstjóri fjölskyldusviðs
hefur viðveru í Mývatnssveit fim og fös. Bókið tíma.

Hægt er að bóka viðtalstíma á öðrum dögum eftir
samkomulagi. Beiðnir um viðtalstíma sendist á netfangið:
thingeyjarsveit@thingeyjarsveit.is eða í síma 512 1800

https://www.thingeyjarsveit.is/is/hlaupastelpan
https://www.facebook.com/thingeyjarsveit
https://www.thingeyjarsveit.is/is/moya/formbuilder/postlisti
https://www.thingeyjarsveit.is/is/stjornsysla/utgefid-efni/fundargerdir
https://www.thingeyjarsveit.is/is/stjornsysla/utgefid-efni/fundargerdir
https://www.thingeyjarsveit.is/is/stjornsysla/utgefid-efni/fundargerdir
https://www.thingeyjarsveit.is/is/stjornsysla/utgefid-efni/fundargerdir
https://www.thingeyjarsveit.is/static/files/Arsreikningar/2023/fundadagatal-2024-2025-til-birtingar.pdf
https://www.thingeyjarsveit.is/static/files/Arsreikningar/2023/fundadagatal-2024-2025-til-birtingar.pdf
https://www.thingeyjarsveit.is/static/files/Arsreikningar/2023/fundadagatal-2024-2025-til-birtingar.pdf
mailto:thingeyjarsveit@thingeyjarsveit.is

